
GOUVÈNÈ CUOMO ANONSE Ouvèti Ki nan Long Island Barrier Islands Akòz Ouragan Sandy Pral Fèmen 
Apati Lendi 

 
Jodi a, Gouvènè Andrew M. Cuomo te anonse travay pral kòmanse lendi pou fèmen ouvèti ki sou Long 
Island Barrier Islands akòz Ouragan Sandy. Eta a te siyen kontra avèk U.S. Army Corps of Engineers, ki te 
anboche antreprenè pou kòmanse travay la imedyatman nan Smith Point County Park ak nan Cupsogue 
County Park nan Konte Suffolk. 
 
Gouvènè Cuomo di konsa, “Ouragan Sandy te lakòz gwo domaj nan ouvèti baryè a Long Island. Avèk èd 
Army Corps, nou kapab kòmanse reparasyon yo nan ouvèti sa yo sèlman kèk semèn apre Ouragan Sandy 
te frape. Fèmti ouvèti sa yo prese-prese ap anpeche yo fin pi fon, pi laj ak pi difisil ak koute chè pou 
repare.” 
 
Ouvèti yo sou bò lès ak lwès Moriches Inlet. Corps te fè konnen fèmti ouvèti yo nesesè, epi y ap kontinye 
fèmti a imedyatman. Eta New York ap peye pòsyon li nan patisipasyon non-federal depans pwojè a avèk 
pwogram New York Works.  
 
Answit, Konte Suffolk te siyen kèk kontra avèk Eta a pou li vin sipòtè lokal pou fèmti sa yo. Depi 30 
oktòb, Depatman Pwoteksyon Anviwònman Eta a ak patnè lokal ak federal li yo te note domaj ouragan 
an te fè sou lakòt Long Island. Avèk evalyasyon sa yo, men ouvèti yo te idantifye jiska prezan: 
 
• Ouvèti nan Smith Point County Park gen yon lajè apeprè 50 yad, epi li apeprè 5.000 mèt alwès 
apontman lwès Moriches Inlet.  
• Ouvèti Cupsogue County Park sèlman alès apontman lès Moriches Inlet, epi li gen yon lajè ki apeprè 
1.000 pye. 
• Twazyèm ouvèti a nan Wilderness Area of the Fire Island National Seashore. Sèvis Pak Nasyonal ap fè 
lòt evalyasyon ouvèti a anvan yo detèmine si li bezwen fèmen. 
 
Yo te devlope yon Plan Davans pou Ouvèti apre ouvèti Westhampton ane 1990 yo pou fasilite fèmti 
ouvèti yo, epi pou pwoteje kominote ak enfrastrikti bè a, epitou pou redui depans yo. Avèk egzekisyon 
Plan Davans pou Ouvèti a, ak bon jan relasyon travay konte, eta a, ak ajans federal yo, y ap fèmen ouvèti 
Cupsogue ak Smith Point nan yon kantite tan ki trè rapid.  

Anba aranjman patisipasyon nan depans nan Plan Davans pou Ouvèti, gouvènman federal la ta peye pou 
65 pousan depans yo pou fèmen ouvèti yo, epi se Eta a ak Konte Suffolk k ap peye rès 35 pousan an.  
 
Kòmandan Distri a, Col. Paul E. Owen di konsa, “Army Corps of Engineers kontan poutèt li kapab travay 
avèk patnè nou y nan Depatman Pwoteksyon Anviwònman Eta New York pou fèmen vit ak rapid ouvèti 
Ouragan Sandy  te lakòz yo. Avèk planifikasyon ki fèt anvan nan Plan Davans pou Ouvèti, nou pa ka tann 
pou fèmen ouvèti yo byen vit pou repare zile baryè a.” 
 
Manm Komisyon DEC, Joe Martens, di konsa, “Plan Davans pou Ouvèti a prepare etap ki nesesè pou 
rebati seksyon ki gen ouvèti yo nan Long Island. Yon ouvèti nan yon zile baryè kapab lakòz lamare ki pi 
wo ak onn tanpèt pou kominote ki sou bò bè a ki ekspoze yo nan pi gwo danje inondasyon nan sezon 
tanpèt livè a. Pwogram New York Works ak patenarya solid DEC avèk Army Corp, lòt ajans federal ak 
Konte Suffolk te pèmèt pwojè sa a egzekite vit yon fason pou nou kapab kòmanse pwosesis redrèsman 
pou plaj Long Island yo.” 

